
				এই পাতাটির মুদ্রণ সংশোধন করা প্রয়োজন। 
मोकिeाङा [ं विजैौ अश् ।
জাফর। আমাকে তো তার ওপর লক্ষ্য রাখতে পাঠান নি। সম্রাট ! বরং তাকেই পাঠিয়েছিলেন আমার ওপর লক্ষ্য রাখতে। আমার প্রতি পরোয়ানা ছিল বুক্কাকে ধবৃবার, আমি তাই নিয়ে ব্যস্ত ছিলুম। বুক্কারায় যে বন্দী হ’য়ে দিল্লী এসেছে, সেটা নিতান্তই তাদের ওপর খোদার মার, আর আমি জাফর-খাঁ ব’লেই।
মহম্মদ। যাকৃ-এখন বুক্কা কোথায় ?
জাফব। আমার জিন্মাতেই আছে ; হুকুম হ’লেই দরবারে হাজির করি।
মহম্মদ । দরকার নেই এখন তার, পরে বোঝা যাবে। উমেদ ! তোমার খবর কি ?
উমেদ। আমার সংবাদ বড় ভাল নয় সম্রাট! চতুর্দিকেই অশান্তি। প্রথমতঃ অযোধ্যার শাসনকৰ্ত্তার এত্তেলা, সেখানে রৌপ্য-মুদ্রার বিনিময়ে চৰ্ম্ম-মুদ্রার প্রচলন বড়ই দুষ্কর ! প্ৰজার কেউ তা নিতে 5भू कों !
মহম্মদ । নিতেই হবে; প্রজাদের জানিয়ে দিতে বল, আমার হুকুমই টাকা ! তাতেও যদি কেউ ঘাড় না পাতে, কয়েদ কবুতে বল। তারপর ?
উমেদ। তারপব আগ্রার নবাবের আজ্জি-সেখানকার সবাই চৰ্ম্মমুদ্রা নিয়েছে বটে, কিন্তু খাজনার আকারে আবার তা রাজ-সরকারে ফেরৎ করেছে। সেখানকার রাজকোষ তাতেই পরিপূর্ণ; এখন সে সদরে কি চালান দেয় ?
মহম্মদ । বন্ধ ক’রে দাও সেখানকার খাজনা । বন্দোবস্ত করা প্রজাদের সঙ্গে, রাজকর আজ হ’তে উৎপন্ন ফসলের এক চতুর্থাংশ। তারপর-ব’লে যাও ।
( ৪৬ )

